სატრანსპორტო საშუალებებით უზრუნველყოფა
ბავშვზე ზრუნვის საკითხებთან დაკავშირებით მომართვებზე რეაგირებისათვის, მხოლოდ თბილისის მასშტაბით, სოციალური მომსახურების სააგენტოს მუდმივად გამოყოფილი აქვს 4 ავტომობილი, საჭიროების შემთხვევაში კი დამატებით 1 მანქანა ერთვება ხოლმე მუშაობაში. მათი განლაგება ქალაქში დამოკიდებულია მომართვების ლოკაციებზე. ავტომობილებს, ქალაქ თბილისის გზებზე მოძრაობის ინტენსივობისა და სირთულეების გათვალისწინებით, მისამართზე მისასვლელად, 40 წუთზე მეტი არ დასჭირვებია. გარდა ამისა თბილისის მასშტაბით მომუშავე სოციალურ მუშაკებს (როგორც თავად სოც. მუშკი თეა მაღრაძე განმარტავს) ყოველთვიურად სამგზავრო ბარათებზე სააგენტოსგან ერიცხებათ 20 ლარი. სოციალური მუშაკები, ასევე სარგებლობენ საზოგადოებრივი ტრანსპორტით მგზავრობაზე შეღავათიანი ტარიფით. ნებისმიერი მუნიციპალური ტრანსპორტით მგზავრობის ღირებულება, მათთვის, შეადგენს 20 თეთრს, რაც უზრუნველყოფს სოცმუშაკის 100-ჯერ  გადაადგილებას.
ახლა რა შეეხება რეგიონებში სოციალური მუშაკების გადაადგილების საკითხს. დედაქალაქის გარეთ, მეურვეობა მზრუნველობის საკითხებზე რეაგირებისათვის, ადგილობრივ სამსახურებს განკარგულებაში ჰყავთ 10 სატრანსპორტო საშუალება. ყოველკვირეულად, რეგიონული სამსახურის უფროსების ხელმძღვანელობით, თითოეულ რეგიონში დგება განრიგი მეურვეობა მზრუნველობის საკითხებთან დაკავშირებით ჩასატარებელი სამუშაობის შესასრულებლად. ამის შემდგომ, რეგიონული სამსახურის უფროსი გეგმის შესაბამისად ახორციელებს სატრანსპორტო საშუალებების გამწესებას სამუშაოების ჩასატარებლად. იმ შემთხვევაში თუ, თბილისის მახლობლად, კერძოდ, მცხეთა-მთიანეთისა და ქვემო ქართლის რეგოინებში, საჭირო გახდა დამატებით ავტოსატრანსპორტო საშუალებების მობილიზება, სოციალური მომსახურების სააგენტოს გააჩნია რესურსი თბილისიდან გაუშვას მანქანები რეგიონული სამსახურების დასახმარებლად. გარდა ზემოაღნიშნულისა, სოციალური მომსახურბეის სააგენტომ, დამატებით, ხელშეკრულებები გააფორმა 10-ვე რეგიონში ტაქსის კომპანიებთან და ტაქსის მძღოლებთან, რომლებიც საჭიროების შემთხვევაშ მომსახურებას უწევენ სოციალურ მუშაკებს. აქვე აღვნიშნავ, რომ ტაქსით მომსახურებისათვის ბიუჯეტი შეზღუდული არ არის და განისაზღვრება რეალური საჭიროებიდან გამომდინარე. დიდ ქალაქებში ხელშეკრულება გაფორმებულია 6 ტაქსის კომპანიასთან (ბათუმი, ხელვაჩაური, ზუგდიდი, ფოთი, ჭიათურა, გორი, ხაშური,  გარდაბანი, რუსთავი) და პატარა ქალაქებში 51 ტაქსის მძღოლთან.

კადრების საკითხი
ახლა ორიოდე სიტყვით რაც შეეხება ადამიანურ რესურსებს რომლებიც მეურვეობა მზრუნველობის მიმართულებით მუშაობენ სოციალური მომსახურების სააგენტოში. ამ ეტაპზე ქვეყნის მასშტაბით სააგენტოში დასაქმებულია 256 სოციალური მუშაკი. სააგენტო გეგმავს კიდევ 30 სოციალური მუშაკის აყვანას. 
ამ ეტაოზე მეურვეობა მზრუნველობის მიმართულებით სააგენტოს უკვე 51 იურისტი ჰყავს ქვეყნის მასშტაბით დასაქმებული. ეს ციფრი კიდევ გაიზრდება უახლოეს მომავალში.
გაუმჯობესებული სამუშაო გარემო
რაიონულ სერვის ცენტრებში გაუმჯობესდა სამუშაო გარემო. სოციალური მუშაკებისათვის და ბენეფიციარებისათვის მოეწყო ინდივიდუალური გასაუბრების ოთახები: კახეთში, სამცხე ჯავახეთში, იმერეში, გურიაში, აჭარაში, მცხეთა მთიანეთში, სამეგრელოსა და ქვემო ქართლში. ჯამში 25 ოფისი. ქარელში მუნიციპალიტეტმა გადმოგვცა საოფისე ფართი სოციალური მუშაკებისათვის. ამ ეტაპზე დასრულებულია საპროექტო სამუშაოები და უახლოეს მომავალში იგეგმება საოფისე ფართის სარეაბილიტაციო სამუშაოების დაწყება. 

